
«ՆԱՐԻՆԵ ԿԻՐԱԿՈՍՅԱՆ ԴԱՎԹԻ» Ա/Ձ-ԻՆ
(հասցե՝ ք. Երևան, Դ. Անհաղթ 14/36 )
 Հարգելի΄ տիկին Կիրակոսյան
   

2023 թվականի հունվարի 17-ին ՀՀ Ազգային Ժողովի աշխատակազմի (այսուհետ նաև` Գնորդ) և «Նարինե Կիրակոսյան Դավթի» Ա/Ձ-ի (այսուհետ նաև` Վաճառող) միջև կնքվել է Պետության կարիքների համար ապրանքի մատակարարման N ՀՀ ԱԺ ԷԱՃԱՊՁԲ-23/2-1 ծածկագրով պայմանագիր (այսուհետ նաև` Պայմանագիր):

2023 թվականի փետրվարի 8-ին Վաճառողի և Գնորդի միջև կնքվել է 2023 թվականի հունվարի 17-ին կնքված N ՀՀ ԱԺ ԷԱՃԱՊՁԲ-23/2-1 ծածկագրով պետության կարիքների համար ապրանքի մատակարարման պայմանագրի N 1 Համաձայնագիրը (այսուհետ` Համաձայնագիր):

Պայմանագրի 2.4.1. կետի համաձայն՝ Վաճառողը պարտավոր է Գնորդին հանձնել ապրանքը՝ Պայմանագրով նախատեսված կարգով, ծավալներով, ժամկետներում և հասցեով: 

Պայմանագրի Հավելված 2-ի համաձայն՝ Վաճառողը պարտավոր է Համաձայնագիրն ուժի մեջ մտնելու օրվանից (2023թ․ փետրվարի 09-ից) սկսած առավելագույնը 25-րդ օրացուցային օրը, Գնորդին հանձնել 1 հատ թվային լուսանկարչական ապարատ, սակայն առ այսօր «Նարինե Կիրակոսյան Դավթի» Ա/Ձ-ի կողմից մատակարարումը չի իրականացվել։

 2023 թվականի ապրիլի 14-ին, ժամը՝ 15:43-ին, Վաճառողի kirakosyan-n@internet.ru էլ. փոստին ուղարկվել է ծանուցում առ այն, որ անհրաժեշտ է 2 աշխատանքային (ողջամիտ ժամկետ) օրվա ընթացքում մատակարարել թվային լուսանկարչական ապարատը։ Միաժամանակ տեղեկացվել է նաև, որ պայմանագրով նախատեսված ապրանքի մատակարարման ժամկետների խախտման դեպքում, Վաճառողից յուրաքանչյուր ուշացված աշխատանքային օրվա համար գանձվում է տույժ` մատակարարման ենթակա, սակայն չմատակարարված ապրանքի գնի 0,05 (զրո ամբողջ հինգ հարյուրերորդական) տոկոսի չափով։

  ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի (այսուհետ՝ Կարգ) 33-րդ կետի 17-րդ ենթակետի համաձայն՝ պայմանագիր կնքած անձի կողմից ստանձնված պարտավորությունները չկատարելու կամ ոչ պատշաճ կատարելու հիմքով պայմանագիրն ամբողջությամբ կամ մասնակի միակողմանի լուծելու մասին ծանուցումը պատվիրատուն հրապարակում է տեղեկագրում` նշելով հրապարակման ամսաթիվը: Պայմանագիր կնքած անձը համարվում է պայմանագիրը միակողմանի լուծելու մասին պատշաճ ծանուցված` ծանուցումը տեղեկագրում հրապարակվելուն հաջորդող օրվանից: Պայմանագիրն ամբողջությամբ կամ մասնակի միակողմանի լուծելու մասին ծանուցումը տեղեկագրում հրապարակվելու օրը ուղարկվում է նաև պայմանագիր կնքած անձի էլեկտրոնային փոստին:

ՀՀ Ազգային ժողովի աշխատակազմի և «Նարինե Կիրակոսյան Դավթի» Ա/Ձ-ի միջև 2023 թվականի հունվարի 17-ին կնքված Պետության կարիքների համար ապրանքի մատակարարման N ՀՀ ԱԺ ԷԱՃԱՊՁԲ-23/2-1 պայմանագրի 8.11-րդ կետի համաձայն՝ Վաճառողի կողմից ստանձնած պարտավորությունները չկատարելու կամ ոչ պատշաճ կատարելու հիմքով Պայմանագիրն ամբողջությամբ կամ մասնակի լուծելու մասին ծանուցումը Գնորդը հրապարակում է www.procurement.am հասցեով գործող ինտերնետային կայքի «Պայմանագրերը միակողմանի լուծելու մասին ծանուցումներ» բաժնում՝ նշելով հրապարակման ամսաթիվը: (...)

Պայմանագրի 2.1.7-րդ կետի համաձայն՝ Գնորդն իրավունք ունի միակողմանի լուծել Պայմանագիրը, եթե Վաճառողն էականորեն խախտել է Պամանագիրը: (...):

Պայմանագրի 2.1.7.1 կետի «բ» ենթակետի համաձայն՝ Վաճառողի կողմից Պայմանագիրը խախտելն էական է համարվում, եթե ապրանքի մատակարարման ժամկետները խախտվել են 15 օրից ավելի:

Տվյալ դեպքում, հաշվի առնելով, որ Ձեր կողմից թույլ է տրվել Պայմանագրի 2.4.1-րդ կետի խախտում և ղեկավարվելով Կարգի 33-րդ կետի 17-րդ ենթակետով և Պայմանագրի 2.1.7-րդ և 8.11-րդ կետերի պահանջներով՝ ՀՀ ԱԺ աշխատակազմը միակողմանի լուծում է 2023 թվականի հունվարի 17-ին կնքված N ՀՀ ԱԺ ԷԱՃԱՊՁԲ-23/2-1 ծածկագրով պետության կարիքների համար ապրանքի մատակարարման պայմանագիրը և պահանջում է 2023 թվականի մարտի 5-ից սկսած յուրաքանչյուր ուշացած աշխատանքային օրվա համար վճարել տույժ՝ մատակարարման ենթակա, սակայն չմատակարարված ապրանքի գնի 0,05 (զրո ամբողջ հինգ հարյուրերորդական) տոկոսի չափով, ինչպես նաև ձեռնարկում է Պայմանագրով և ՀՀ օրենսդրությամբ սահմանված պահանջներից բխող միջոցները:

